
5 iyul 2022-ci il, çərşənbə axşamı2

“Dövlət sosial müdafiə fondunun 2022-ci il 
büdcəsi haqqında” Azərbaycan Respublikasının 

Qanununda dəyişiklik edilməsi barədə
Azərbaycan Respublikasının Qanunu

Azərbaycan Respublikasının Milli Məclisi Azərbaycan Respublikası Konstitusiyasının 95-ci 
maddəsinin I hissəsinin 5-ci bəndini rəhbər tutaraq qərara alır:

Maddə 1. “Dövlət sosial müdafiə fondunun 2022-ci il büdcəsi haqqında” Azərbaycan Respubli-
kasının Qanununda (Azərbaycan Respublikasının Qanunvericilik Toplusu, 2021, № 12, maddə 1301) 
aşağıdakı dəyişikliklər edilsin:

1.1. 1-ci maddədə hər iki halda “5 306 770 072,0” rəqəmləri “5 606 269 569,0” rəqəmləri ilə əvəz 
edilsin; 

1.2. 2-ci maddə üzrə:
1.2.1. 1-ci hissədə “4 148 202 903,0” rəqəmləri “4 361 702 400,0” rəqəmləri ilə əvəz edilsin;
1.2.2. 1.1-ci bənddə “1 504 298 579,0” rəqəmləri “1 492 066 100,0” rəqəmləri ilə əvəz edilsin;
1.2.3. 1.2-ci bənddə “205 131 624,0” rəqəmləri “203 463 600,0” rəqəmləri ilə əvəz edilsin;
1.2.4. 1.3-cü bənddə “2 438 772 700,0” rəqəmləri “2 666 172 700,0” rəqəmləri ilə əvəz edilsin; 
1.2.5. 3-cü hissədə “1 145 967 169,0” rəqəmləri “1 231 967 169,0” rəqəmləri ilə əvəz edilsin;
1.3. 3-cü maddə üzrə: 
1.3.1. 1-ci hissədə “5 133 000 000,0” rəqəmləri “5 431 199 497,0” rəqəmləri ilə əvəz edilsin; 
1.3.2. aşağıdakı məzmunda 1.1-1-ci və 1.1-2-ci bəndlər əlavə edilsin:

1.1-1.

müvafiq icra hakimiyyəti orqanının müəyyən etdiyi orqan (qurum) tərəfindən 
2022-ci il yanvarın 1-dək pensiya təyin edilmiş əmək pensiyaçılarına (qulluq stajı-
na görə əlavələr alan əmək pensiyaçıları istisna olmaqla) müəyyən edilmiş rüblük 
maddi yardım xərcləri

220 000 000,0

1.1-2.
müvafiq icra hakimiyyəti orqanının müəyyən etdiyi orqan (qurum) tərəfindən 
2022-ci il yanvarın 1-dək pensiya təyin edilmiş qulluq stajına görə əlavələr alan 
əmək pensiyaçılarına müəyyən edilmiş aylıq maddi yardım xərcləri

 86 000 000,0

1.3.3. 1.2-ci bənddə “182 000 000,0” rəqəmləri “174 199 497,0” rəqəmləri ilə əvəz edilsin;
1.3.4. 1.2.1-ci yarımbənddə “52 000 000,0” rəqəmləri “46 000 000,0” rəqəmləri ilə əvəz edilsin;
1.3.5. 1.2.2-ci yarımbənddə “50 000 000,0” rəqəmləri “47 100 000,0” rəqəmləri ilə əvəz edilsin;
1.3.6. 1.2.3-cü yarımbənddə “20 000 000,0” rəqəmləri “24 000 000,0” rəqəmləri ilə əvəz edilsin;
1.3.7. 1.2.4-cü yarımbənddə “15 000 000,0” rəqəmləri “12 099 497,0” rəqəmləri ilə əvəz edilsin;
1.3.8. 3-cü hissədə “48 700 000,0” rəqəmləri “50 000 000,0” rəqəmləri ilə əvəz edilsin.
Maddə 2. Bu Qanunun 1.3.2-ci maddəsi 2022-ci il yanvarın 1-dən tətbiq edilir.

İlham ƏLIYEV  
Azərbaycan Respublikasının Prezidenti

Bakı şəhəri, 29 iyun 2022-ci il

 “İşsizlikdən sığorta fondunun 2022-ci il 
büdcəsi haqqında” Azərbaycan Respublikasının 

Qanununda dəyişiklik edilməsi barədə
Azərbaycan Respublikasının Qanunu

Azərbaycan Respublikasının Milli Məclisi 
Azərbaycan Respublikası Konstitusiyasının 
95-ci maddəsinin I hissəsinin 5-ci bəndini 
rəhbər tutaraq qərara alır:

“İşsizlikdən sığorta fondunun 2022-ci il 
büdcəsi haqqında” Azərbaycan Respublikası-
nın Qanununda (Azərbaycan Respublikasının 
Qanunvericilik Toplusu, 2021, № 12, maddə 
1302) aşağıdakı dəyişikliklər edilsin:

1. 1-ci maddədə hər iki halda “180 375 
536,0” rəqəmləri “181 375 536,0” rəqəmləri 
ilə əvəz edilsin.

2. 2-ci maddə üzrə:
2.1. 1-ci hissədə “136 418 476,0” 

rəqəmləri “143 342 200,0” rəqəmləri ilə əvəz 
edilsin;

2.2. 1.1-ci bənddə “21 709 238,0” 
rəqəmləri “20 621 100,0” rəqəmləri ilə əvəz 
edilsin;

2.3. 1.2-ci bənddə “21 709 238,0” 

rəqəmləri “20 621 100,0” rəqəmləri ilə əvəz 
edilsin;

2.4. 1.3-cü bənddə “93 000 000,0” 
rəqəmləri “102 100 000,0” rəqəmləri ilə əvəz 
edilsin;

2.5. 3-cü hissədə “2021-ci ilin sonu-
na işsizlikdən sığorta fondunun istifadə 
olunmamış vəsaiti” sözləri “Əvvəlki illərdə 
işsizlikdən sığorta fondunun istifadə olunma-
mış vəsaitindən cari ilin xərclərinə yönəldilən 
məbləğ” sözləri ilə, “43 907 060,0” rəqəmləri 
“37 983 336,0” rəqəmləri ilə əvəz edilsin.

3. 3-cü maddənin 5-ci hissəsində “2 500 
000,0” rəqəmləri “3 500 000,0” rəqəmləri ilə 
əvəz edilsin.

İlham ƏLIYEV  
Azərbaycan Respublikasının Prezidenti

Bakı şəhəri, 29 iyun 2022-ci il

 “Dövlət sosial müdafiə fondunun 2022-ci il büdcəsi haqqında” Azərbaycan Respublikasının 
Qanununda dəyişiklik edilməsi barədə” Azərbaycan Respublikasının 2022-ci il 29 iyun 

tarixli 563-VIQD nömrəli Qanununun tətbiqi və “Dövlət sosial müdafiə fondunun  
2022-ci il büdcəsi haqqında” Azərbaycan Respublikasının 2021-ci il 3 dekabr tarixli  

402-VIQ nömrəli Qanununun tətbiqi barədə” Azərbaycan Respublikası Prezidentinin  
2021-ci il 23 dekabr tarixli 1529 nömrəli Fərmanında dəyişiklik edilməsi haqqında

Azərbaycan Respublikası Prezidentinin Fərmanı
Azərbaycan Respublikası Konstitusiyasının 109-cu 

maddəsinin 19-cu və 32-ci bəndlərini rəhbər tutaraq, 
“Dövlət sosial müdafiə fondunun 2022-ci il büdcəsi haq-
qında” Azərbaycan Respublikasının Qanununda dəyişiklik 
edilməsi barədə” Azərbaycan Respublikasının 2022-ci 
il 29 iyun tarixli 563-VIQD nömrəli Qanununun qüvvəyə 
minməsi ilə əlaqədar həmin Qanunun tətbiqini təmin 
etmək məqsədilə qərara alıram:

1. Müəyyən edilsin ki:
1.1. “Dövlət sosial müdafiə fondunun 2022-ci il 

büdcəsi haqqında” Azərbaycan Respublikası Qanunu-
nun 3-cü maddəsinin 1-ci hissəsinin 1.1-1-ci və 1.1-2-ci 
bəndlərində nəzərdə tutulmuş müvafiq icra hakimiyyəti 
orqanının səlahiyyətlərini Azərbaycan Respublikasının 
Prezidenti həyata keçirir;

1.2. həmin Qanunun 3-cü maddəsinin 1-ci hissəsinin 
1.1-1-ci və 1.1-2-ci bəndlərində “orqan (qurum)” dedikdə 
Azərbaycan Respublikasının Prezidenti nəzərdə tutulur.

2. “Dövlət sosial müdafiə fondunun 2022-ci il büdcəsi 
haqqında” Azərbaycan Respublikasının 2021-ci il 3 
dekabr tarixli 402-VIQ nömrəli Qanununun tətbiqi barədə” 
Azərbaycan Respublikası Prezidentinin 2021-ci il 23 
dekabr tarixli 1529 nömrəli Fərmanında (Azərbaycan 
Respublikasının Qanunvericilik Toplusu, 2021, № 12, 
maddə 1394) aşağıdakı dəyişikliklər edilsin: 

2.1. 1.1-ci bəndə “3-cü maddəsinin” sözlərindən sonra 
“1-ci hissəsinin 1.1-1-ci və 1.1-2-ci bəndlərində,” sözləri 
əlavə edilsin;

2.2. aşağıdakı məzmunda 1.1-1-ci bənd əlavə edilsin:
“1.1-1. həmin Qanunun 3-cü maddəsinin 1-ci 

hissəsinin 1.1-1-ci və 1.1-2-ci bəndlərində “orqan (qu-
rum)” dedikdə Azərbaycan Respublikasının Prezidenti 
nəzərdə tutulur.”.

3. Azərbaycan Respublikasının Nazirlər Kabineti 
“Dövlət sosial müdafiə fondunun 2022-ci il büdcəsi haq-
qında” Azərbaycan Respublikasının Qanununda dəyişiklik 
edilməsi barədə” Azərbaycan Respublikasının 2022-ci il 
29 iyun tarixli 563-VIQD nömrəli Qanunundan irəli gələn 
məsələləri həll etsin.

İlham ƏLIYEV  
Azərbaycan Respublikasının Prezidenti

Bakı şəhəri, 4 iyul 2022-ci il

Abşeron rayonunun Bakı–Şamaxı–Yevlax (18 km)–Aşağı Güzdək 
avtomobil yolunun tikintisi ilə bağlı tədbirlər haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyasının 109-cu 

maddəsinin 32-ci bəndini rəhbər tutaraq qərara alıram:
1. Bakı–Şamaxı–Yevlax (18 km)–Aşağı Güzdək 

avtomobil yolunun tikintisi məqsədilə “Azərbaycan 
Respublikasının 2022-ci il dövlət büdcəsində dövlət 
əsaslı vəsait qoyuluşu (investisiya xərcləri) üçün nəzərdə 
tutulan vəsaitin bölgüsü”nün 1.26.18-ci yarımbəndində 

göstərilmiş məbləğin 1,4 milyon (bir milyon dörd yüz min) 
manatı Azərbaycan Avtomobil Yolları Dövlət Agentliyinə 
ayrılsın.

2. Azərbaycan Respublikasının Maliyyə Nazirliyi 
bu Sərəncamın 1-ci hissəsində göstərilən məbləğdə 
maliyyələşməni təmin etsin.

3. Azərbaycan Respublikasının Nazirlər Kabineti bu 

Sərəncamdan irəli gələn məsələləri həll etsin.

İlham ƏLIYEV  
Azərbaycan Respublikasının Prezidenti

Bakı şəhəri, 4 iyul 2022-ci il

Azərbaycan Respublikasının  
Diasporla İş üzrə Dövlət Komitəsinin 

əməkdaşlarının təltif edilməsi haqqında
Azərbaycan Respublikası Prezidentinin Sərəncamı

Azərbaycan Respublikası Konstitusiyasının 
109-cu maddəsinin 23-cü bəndini rəhbər tutaraq 
qərara alıram:

Azərbaycan diasporu ilə iş sahəsində dövlət 
siyasətinin həyata keçirilməsində səmərəli 
fəaliyyətinə görə aşağıdakı şəxslər təltif 
edilsinlər:

3-cü dərəcəli “Vətənə xidmətə 
görə” ordeni ilə

Muradov Fuad Rauf oğlu

“Tərəqqi” medalı ilə
Ağayev Ziya Zəvair oğlu
Əliyev Elşad Nuqay oğlu
Hüseynov Adil Hüseynağa oğlu
Xəlilova Esmira İsmət qızı
Qaraxanova Türkan Nazim qızı
Məmmədov Vüsal Adil oğlu
Rəcəbli Daşqın Allahverdi oğlu
Seyidbəyov Vaqif Həsən oğlu.

İlham ƏLIYEV 
Azərbaycan Respublikasının Prezidenti

Bakı şəhəri, 4 iyul 2022-ci il

 Azərbaycan Respublikası 
Nazirlər Kabinetinin Qərarı

№ 254 				    Bakı şəhəri, 2 iyul 2022-ci il

“Azərbaycan Respublikası Dövlət 
Təhlükəsizliyi Xidmətinin hərbi qulluqçu-
larının hərbi geyim forması və əşya əmlakı 
ilə təminat normaları”nın təsdiq edilməsi 
haqqında” Azərbaycan Respublikası 
Nazirlər Kabinetinin 2007-ci il 9 noyabr 
tarixli 176 nömrəli Qərarında dəyişiklik 
edilməsi barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının 
Nazirlər Kabineti qərara alır: 

“Azərbaycan Respublikası Dövlət 
Təhlükəsizliyi Xidmətinin hərbi qulluqçula-

rının hərbi geyim forması və əşya əmlakı 
ilə təminat normaları”nın təsdiq edilməsi 
haqqında” Azərbaycan Respublikası Nazirlər 
Kabinetinin 2007-ci il 9 noyabr tarixli 176 
nömrəli Qərarında (Azərbaycan Respubli-
kasının Qanunvericilik Toplusu, 2007, № 11, 
maddə 1178; 2009, № 11, maddə 933; 2010, 
№ 1, maddə 55; 2016, № 8, maddə 1455; 
Azərbaycan Respublikası Nazirlər Kabi-
netinin 2022-ci il 4 aprel tarixli 124 nömrəli 
Qərarı) dəyişikliklər təsdiq edilsin (əlavə 
olunur, dərc edilmir).

Əli ƏSƏDOV 
 Azərbaycan Respublikasının Baş naziri

Azərbaycan ilə ABŞ arasında dostluq və 
əməkdaşlıq münasibətləri dinamik inkişaf edir

Azərbaycanın dünya birliyində mövqeləri getdikcə möhkəmlənir, 
əlaqələri genişlənir. Beynəlxalq birliyin ən fəal üzvlərindən 
birinə çevrilən ölkəmiz regionda və dünyada mehriban 

qonşuluq siyasəti yürüdür, böyük dövlətlərlə, nüfuzlu beynəlxalq 
təşkilatlarla qarşılıqlı faydalı əməkdaşlığı daha da gücləndirir. 
Məhz bunun nəticəsidir ki, hazırda Azərbaycan beynəlxalq aləmdə 
sülhsevər, demokratik prinsiplərin inkişafına xüsusi önəm verən, iri 
infrastruktur layihələrin reallaşdırılmasında zəngin təcrübəsi olan 
bir ölkə kimi tanınır. Bu baxımdan, respublikamızla ABŞ arasındakı 
münasibətlər xüsusi əhəmiyyət kəsb edir.

Prezident İlham Əliyevin Amerika 
Birləşmiş Ştatlarının (ABŞ) Prezidenti 
Cozef Baydenə 4 iyul 2022-ci il tarixli 
məktubunda da yuxarıda vurğulanan 
məqamlar öz bariz ifadəsini tapıb. 
Dövlətimizin başçısı ABŞ rəhbərinə və 
onun simasında dost Amerika xalqına 
4 İyul – Müstəqillik Günü münasibəti 
ilə öz adından  və Azərbaycan xalqı 
adından ən səmimi təbriklərini və 
xoş arzularını çatdıraraq, ötən 30 il 
ərzində Azərbaycan Respublikası ilə 
Amerika Birləşmiş Ştatlarını dostluq və 
tərəfdaşlıq münasibətləri birləşdirdiyini 
vurğulayır, eyni zamanda, ilk gündən 
ölkəmizin müstəqilliyinə, suverenliyinə 
və ərazi bütövlüyünə ABŞ-ın dəstəyini 
yüksək qiymətləndirir.

Azərbaycan Prezidenti İlham 
Əliyev məktubda ölkələrimiz arasın-
da qarşılıqlı faydalı əməkdaşlığın 
ikitərəfli və çoxtərəfli müstəvidə 
uğurla davam etdiyini, beynəlxalq 
təhlükəsizliyin təmin olunması və 
terrorizmə qarşı mübarizədə uzun 
müddətdən bəri həyata keçirilən birgə 
fəaliyyətin məmnunluq doğurduğunu 
da diqqətə çatdırıb. Dövlətimizin baş-
çısı, enerji təhlükəsizliyi istiqamətində 
ölkələrimizin sıx əməkdaşlığını, 

reallaşdırılan irimiqyaslı transmilli 
layihələrdə ABŞ-ın yaxından iştirakı 
və hərtərəfli dəstəyini də yüksək 
dəyərləndirib.  

Məktubda daha sonra deyilir: “Bu 
gün Azərbaycan ilə ABŞ arasında 
bir sıra mühüm sahələrdə strateji 
tərəfdaşlıq səviyyəsinə yüksəlmiş 
əməkdaşlığımız siyasi əlaqələrimizin 
də genişlənməsinə şərait yaratmışdır. 
Ölkələrimizin enerji, təhlükəsizlik 
və terrorizmə qarşı mübarizədə 
əməkdaşlığı nümunəvi xarakter 
daşıyır”.

Dövlətimizin başçısı təbrikində 
Cənubi Qafqazda davamlı sülhün, iq-
tisadi tərəqqinin bərqərar olması üçün 
əlverişli şəraitin formalaşdığı bir za-
manda xalqımızın ABŞ-ın Ermənistan-
Azərbaycan münasibətlərinin normal-
laşdırılmasında, kommunikasiyaların 
açılmasında, insanlararası təmasların 
yaradılmasında mühüm rol oynaya 
biləcəyinə inandığını, eyni zamanda, 
ölkəmiz tərəfindən təqdim olunan 
beş prinsip əsasında Ermənistanla 
Azərbaycan arasında sülh 
müqaviləsinin hazırlanması prosesinə 
ABŞ-ın dəyərli töhfə verə biləcəyi 
qənaətində olduğunu diqqətə çatdırır. 

Prezident İlham Əliyev məktubda 
işğaldan azad edilmiş ərazilərimizdə 
Ermənistan tərəfindən basdırılmış 
minaların  aparılan bərpa və 
yenidənqurma işlərinə böyük əngəl 
törətdiyini, minatəmizləmə prosesində 
ABŞ-ın ölkəmizə göstərdiyi yardımın 
təqdir olunduğunu,  Ermənistan-
Azərbaycan münaqişəsi zamanı itkin 
düşmüş 4 minə yaxın soydaşımızın ta-
leyinin aydınlaşdırılması məsələsində 
dost ölkənin dəstəyinə böyük ümidlər 
bəslənildiyini də  qeyd edib.  

Göründüyü kimi, sözügedən 
təbrik məktubunda Azərbaycanın 
ABŞ-a münasibəti, iki ölkə arasında 
əməkdaşlığın mövcud  durumu və 
gələcəyə yönələn ciddi mesajlar öz 
ifadəsini tapıb. Eyni zamanda, təbrikdə 
ikitərəfli münasibətlərdə və strateji ba-
xışda respublikamızın gələcək inkişafı 
ilə bağlı düşüncələr yer alıb.  

Yeri gəlmişkən, beynəlxalq 
aləmdə güclü təsir imkanlarına malik 
olan, dünyanın super dövləti sayılan 
ABŞ ilə qarşılıqlı əməkdaşlığın 
genişləndirilməsi Azərbaycanın xarici 
siyasətində əsas istiqamətlərdən 
biridir. Etiraf edək ki, ABŞ planetimizin 
əsas güc mərkəzlərindən biridir və yeni 
dünya düzəninin formalaşmasında bu 
ölkənin kifayət qədər böyük rolu var. 

Hazırda iki ölkə arasında strateji 
münasibətlər  yüksək səviyyədədir. 
Siyasi və təhlükəsizlik məsələləri 
ilə yanaşı, enerji sahəsində də 
əməkdaşlıq çox müsbət dəyərləndirilir. 
Təbii ki, ABŞ-ın Azərbaycanla ikitərəfli 
əməkdaşlığa olan marağı təkcə  
ölkəmizin strateji-coğrafi mövqeyə ma-
lik olması və zəngin karbohidrogen eh-

tiyatları ilə bağlı deyil, həm də möhkəm 
siyasi sabitliyə, demokratik inkişafa, 
beynəlxalq birliklə fəal inteqrasiyaya 
söykənən milli dövlətçilik kursunun 
dönməzliyi ilə əlaqədardır. 

Bu iki dövlətin strateji müttəfiqliyinin 
getdikcə yaxşılaşması, əməkdaşlığın 
genişlənməsi və əlaqələrin möhkəm
lənməsi bütövlükdə Cənubi Qafqazda 
sülhün, təhlükəsizliyin, qlobal enerji 
və kommunikasiya layihələrinin uğurla 
həyata keçirilməsi baxımından çox 
böyük əhəmiyyət kəsb edir. 

Beləliklə, dövlətimizin başçısının 
ABŞ Prezidentinə ünvanladığı təbrik 
məktubu Azərbaycan-ABŞ əlaqələrinin 
strateji önəm daşıyan münasibətlər 
səviyyəsinə yüksəldiyini, dostluq və 
tərəfdaşlıq xarakterini göstərir. 

Bütün bunlar Azərbaycanın Cənubi 
Qafqaz-Xəzər dənizi regionunda sül-
hün və sabitliyin qorunmasına maraqlı 
olduğunu, eyni zamanda, Avropanın 
enerji təhlükəsizliyinin təminatında 
önəmli rol oynadığını, bu istiqamətdə 
enerji layihələrinin reallaşdırılması və 
dayanıqlılığının təmin edilməsinə ciddi 
əhəmiyyət verdiyini göstərir. Bu baxım-
da Azərbaycanın liderliyi ilə həyata ke-
çirilmiş Cənub Qaz Dəhlizi layihəsi də 
Avropanın enerji təhlükəsizliyinə, enerji 
mənbələrinin şaxələndirilməsinə və 
bütün iştirakçı tərəflərə fayda gətirən 
layihədir.   

Onu da xatırladaq ki, Azərbaycanda 
energetika sahəsində, xüsusilə 
bərpaolunan enerji mənbələrindən 
istifadənin genişləndirilməsi üzrə 
həyata keçirilən tədbirlər və müvafiq 
sahənin tənzimlənməsi məqsədilə 
hazırlanan qanun layihələri, həmçinin 
işğaldan azad edilmiş ərazilərin 
“yaşıl enerji” ilə təminatı planları  
Azərbaycan-ABŞ əməkdaşlıq 
münasibətlərinin yeni mərhələyə daxil 
olmasını şərtləndirib. 

Artıq yeni reallıqların formalaşması 
bölgədə yeni beynəlxalq əməkdaşlıq 
formatının qurulmasını zəruri 
etməkdədir. İşğaldan azad olunan 
ərazilərdə sosial infrastrukturun 
yenidən yaradılması və əhalinin işlə 
təmin olunması üçün dövlət investi-
siyası ilə yanaşı, yerli və xarici in-
vestisiya da cəlb edilir. Böyük quru-
culuq işlərinə dost ölkələrin təşviq 
olunması siyasəti Azərbaycanın 
beynəlxalq aləmdə mövqeyini daha da 
möhkəmləndirir.   

 “Xalq qəzeti”

Azərbaycan ilə ABŞ-ı birləş
dirən dostluq və qarşılıqlı faydalı 
əməkdaşlıq münasibətləri xalq
larımızın mənafelərinə uyğun olaraq 
birgə səylərimizlə bundan sonra da 
müvəffəqiyyətlə davam edəcək və 
genişlənəcəkdir.

İlham ƏLİYEV
Azərbaycan Respublikasının  

